
ітаўт Яўхімавіч Кіпель  - адзін з найвядо- 
мых у свеце беларусаў -  адзначыў свой 

80-гадовы юбілей.  Мне пашчасціла ўпершы-
ню сустрэцца  з ім у ліпеньскія дні 2001 года 
на Трэцім З’ездзе беларусаў свету.  І перад 
тым,   як  распавесці   пра  наша  знаёмства,  
абавязкова трэба сказаць некалькі слоў пра 
гэтага чалавека. 
     Нарадзіўся Вітаўт Кіпель  30 траўня 1927 
года ў Менску ў сям’я Яўхіма Кіпеля і Марыі 
Зубкоўскай  і  пражыў  у Беларусі толькі пер- 
шых восем год  - шэсць ад нараджэння і два 
ў часы нямецкай акупацыі.  У 1933 г. Марыя 
Кіпель  з шасцігадовым сынам выехалі ў Ра- 
сею, дзе адбываў пакаранне бацька.  Вярну- 
ліся толькі ў вайну.  У  1944 г. сям’я  Кіпеляў 
выехала   на  Захад.      “Нас  чакала  альбо 
смерць, альбо Сібір”,  -  казаў спадар Вітаўт. 
     У  паваеннай  Нямеччыне  В.Кіпель далу- 
чыўся да грамадскай працы.  У  Бельгіі скон- 
чыў  Лювэнскі універсітэт,  але  папрацаваць 
па спецыяльнасці  “геалогія”  шмат  не атры- 
малася.  У  хуткім  часе  ён  стаў супрацоўні- 
кам Нью-Йоркскай публічнай бібліятэкі,  пра-  
цаваў у беларускай  службе Радыё Свабода, 
браў удзел  у  выданні газет “Беларуская мо- 
ладзь”  і  “Беларус”.  Актыўна  ўдзельнічаў у 
грамадскім  жыцці  беларусаў  ЗША.  З 1982 
года  і  да  сёняшняга дня В.Кіпель узначаль-
вае  нью-йоркскі  Беларускі  інстытут  навукі  
і мастацтва.  
     Плённай працы  доўгія гады спрыяла вер- 
ная спадарожніца  -  жонка Зора. Гэты, як ка- 
жуць, самы паспяховы беларускі творчы тан-
дэм шмат  зрабіў для збірання эміграцыйнай 
беларускай перыёдыкі  і друкаў, што лягло ў 
аснову фундаментальных прац. Зора і Вітаўт 
разам пісалі кнігі і,  здаецца,  ніколі не разлу- 
чаліся. Нават візітоўка ў іх была адна на два- 
іх  -  і я зразумеў чаму.  Бо калі  ўбачыў гэтых 
прыгожых людзей  у  тыя  ліпеньскія дні 2001 
года, адразу адчуў, наколькі моцна ўсталява-
ліся між імі ўзнёсласць, шчырасць і каханне… 
     Дарэчы, вернемся да нашай сустрэчы. Ад- 
разу спадар Вітаўт падаўся мне вельмі мала- 
дым  -  не па гадах,  а  па  душэўнай юнацкай 
неўтаймаванасці. Ён усё паспяваў рабіць, не-
гледзячы  на  вялікую   колькасць  запланава- 
ных спраў.   Здалося,  што  ён валодае сакрэ-
там  арганізоўваць прастору вакол сябе і пад-
парадкоўваць  яе  пэўным  станоўчым накіра-
ванасцям.  У яго вельмі жывы і ясны розум, а 
даследчыцкая  жылка  дазваляе   праз  невы- 

 

 разныя акалічнасці да- 
 бірацца да глыбокіх высноў.   Ведаючы  кіпе-   
 леўскія   трапяткія  адносіны   да  беларускай   
 нацыянальнай сімволікі,  я  падарыў яму зна- 
 чок  “Выдатнік міліцыі”  узору пачатку 90-х га- 
 доў  -  з  бел-чырвона-белым сцягам.   Трэба  
 было бачыць, з якой вялікай павагай  спадар   
 Вітаўт паставіўся да гэтага бліскучага сведкі  
 мінулага!   І адразу  я  пачуў  вельмі  цікавую  
 прапанову  -  дапамагчы  знайсці  звесткі пра  
 Івана Зубкоўскага...   

Вітаўт Кіпель і Мікола Яцкоў. 
6 ліпеня 2001 г. 

Візітоўка Зоры і Вітаўта Кіпеляў. 

     Хто такі Іван Зубкоўскі і чаму ў Кіпеля ўзнікла такая прапанова? Каб адказаць на гэта пы- 
танне, лепш за ўсё звярнуцца да дакументаў, якія з’явіліся ў працяг нашай размовы.  

     Атрымаўшы адказы, я адправіў іх звычайнай авіапоштай на адрас Вітаўта Кіпеля,  да- 
клаўшы свой ліст.  Крыху спазніўся,  бо той  верасень прынёс Амерыцы вялікае выпраба- 
ванне ў выглядзе самалётаў, якія зруйнавалі будынкі Сусветнага гандлёвага цэнтра. Усе 
мы памятаем, якая тады была неразбярыха.  І, відаць,  з  гэтай  нагоды пісьмо маё недзе 
згубілася. Але я, ведаючы, што спадар Вітаўт будзе трымаць у руках гэты нумар “Брылеў-
скіх даляглядаў”, вырашыў надрукаваць сёння тое, што ён у тады не прачытаў...   

    Думаю,  што  мы абавяз-
кова  даведаемся  пра  лёс 
міліцыянера  Івана Зубкоў-
скага,  і памяць пра яго бу-
дзе  ўшанавана належным 
чынам.    І   той  кавалачак 
жыццёвага лёсу Вітаўта Кі- 
пеля  будзе  пазначаны  не 
цьмяным   шматкроп’ем,  а 
цвёрдай   кропкай.    І  гэта 
правільна, бо заўсёды трэ- 
ба памятаць суродзічаў... 
     А я зноў і зноў дакрана-
юся  думкамі  да  ўзнёслай 
акрыленасці   тых   ліпень- 
скіх з’ездаўскіх дзён. І,тры-  
маючы  ў  руках  вось  гэты 
буклет,  успамінаю,  у  якім 
цудоўным   атачэнні  давя-
лося мне пабываць. Гэта ж 
і м ё н ы !.. 

Славамір Адамовіч, 
Станіслаў Шушкевіч,  

Вольга Іпатава,  
Генадзь Бураўкін,  
Сяргей Законнікаў,  

Ніл Гілевіч,  
Анатоль Вярцінскі,  
Сяргей Панізьнік,  
Адам Мальдзіс…  

   І  сярод  сяброўскай  гра- 
мады  --  зубрававаты і ад- 
начасова  вельмі  сонечны 
беларус Вітаўт Кіпель. Для 
якога Айчына  -  не  проста 
прыгожае   слова,   а   тое, 
што заўсёды ў сэрцы і кож-
ны  дзень  побач  --  негле-
дзячы  на  тысячы кіламет-
раў  адлегласці.   Здаецца, 
ён  нашмат  бліжэй  да Бе- 
ларусі,  чым многія  з  нас. 
     І  наўрад  ці  спадар  Ві-
таўт   адчувае  цяжар  пра-
жытых гадоў.  Бо  не  можа 
быць цяжка чалавеку,  яко-
му лёс даў крылы  і магчы-
масць кожны раз узносіцца 
над   жыццёвым  тлумам -- 
каб  глядзець  у  далячынь   
і  бачыць нябачнае... 
     Дай жа,  Божа,  Вам, Ві-
таўт  Яўхімавіч,  і  надалей 
асвятляць беларусам шля- 
хі  ў  будучыню  --  каб  ме-
ней на тых нашых шляхах 
было спрадвечнай гароты,  а паболей сонца,  якое абавязкова загляне ў кожнае расчыненае 
ваконца!   З Юбілеем!   Усё толькі пачынаецца!.. 
                                                                                                                            Мікола ЯЦКОЎ. 



  

     БРЫЛЕЎСКІЯ  ДАЛЯГЛЯДЫ 
               № 12 ( 12 ) ліпень 2007 г. 

 

   З нагоды 740-годдзя Ма- 
 гілёва,    якое   адбылося   
 днямі,   лідэр   мясцовых   
 аб’яднаных Демакратыч-  
 ных     сілаў    Аляксандр  

СІЛКОЎ распавядае: 
     “Магілёў  мае вельмі доўгую,  цікавую  і  бага- 
тую гісторыю.  Ён перажыў усё, што можна бы-
ло перажыць. Але, на жаль, ёсць адрыў сёняшніх 
магілёўцаў ад мінулых пакаленняў.   Мы не адчу-
ваем блізкасці да нашых продкаў,  не ганарымся 
імі,   не  ведаем  таго,  што  адбывалася  раней. 
Многія  нічога не ведаюць пра такога героя,  як 
магілёўскі бурмістр Язэп Левановіч,  пра Магдэ-
бургскае права. Не ведаюць таго старажытна-
га эпізоду, калі ворагі (дарэчы, з усходу), якія на- 
мерваліся зусім знішчыць Магілёў,  сказалі гара- 
джанам:  вы маеце дзве гадзіны на тое,  каб вы-
несці з сабой самае неабходнае. І тады магілёў-
цы сабралі… усе гарадскія архівы,  каб вырата-
ваць іх,  і такім чынам захаваць сувязь паміж са-
бой і будучымі пакаленнямі.  Як вы думаеце, якія 
рэчы сучасныя магілёўцы вырашылі б узяць з са- 
бой, захаваць для продкаў?..” 

 
     15 чэрвеня  ў  Магілёве 
  са  сваімі  прыхільнікамі 
  сустрэўся  вядомы бела- 
  рускі  палітык  Павел Се- 
  вярынец.    Вось  адно  з 

выказванняў гэтага цікавага і неардынарнага 
чалавека, якое прагучала падчас сустрэчы: 
     “Разумны чалавек баіцца заўсёды. Я таксама 
баяўся.   Але  для  мяне  былі  адкрыццём  словы, 
якія сказаў адзін з епіскапаў евангельскіх хрысці- 
ян:  “Для тых, хто ідзе з Богам у сэрцы і жыве ў 
сёняшняй Беларусі, ёсць тры прынцыпы:   1. Не 
бойцеся!  2. Не бойцеся!  3. Не бойцеся!”  У Бібліі 
словы  “Не бойцеся!”   у  той  ці  іншай варыяцыі 
паўтараюцца каля 400 разоў, гэта адзін з самых 
моцных заклікаў Божых. Мы можам баяцца толь- 
кі Бога, больш нікога і нічога нам баяцца не трэ- 
ба, бо Гасподзь возьме нас на рукі і пранясе літа- 
ральна праз усе выпрабаванні.   Мы грэшныя лю- 
дзі,  грэх уплывае на нас і аслабляе нас, мы баім- 
ся, але мы пераадольваем гэты страх. Вера зні- 
шчае страх, дарагія сябры.  Верым.  Можам. Пе- 
раможам. Пераможам і страх, пераможам і боль, 
пераможам  і  гэты рэжым,  пераможам  абыяка- 
васць і злосць. Мы пераможам!  Жыве Беларусь!” 

     
      Газета ахоплівае сваім 
  вострым  зрокам  тры ра- 
  ёны  -   Крычаўскі,  Чэры- 
  каўскі  і  Клімавіцкі.  Вось  
  што ўбачылася: 

   «Обдираловка!» - так оценили прошедший суб- 
ботник   работники  Чериковской  центральной 

районной  больницы.    Весь  персонал  несколько 
дней,  включая и 21 апреля, добросовестно рабо-
тал  по  наведению  порядка на территории.  Но 
за это никто людям даже не сказал спасибо. Ма- 
ло того,  за  добросовестный труд  в собствен-
ное время со всех в  «добровольном порядке» по- 
требовали  отдать государству  и  по  5 тысяч 
рублей.  Вот и получается  - не праздник труда, 
а элементарная обдираловка.  
 
     25 апреля лидер белорусской оппозиции Алек- 
сандр  Милинкевич  посетил  Чериковский  район 
и  во время встреч ответил на ряд вопросов: 
-  Как  вы  относитесь  к отмене ряда льгот для 
населения? 
-  В социальной поддержке нуждаются инвалиды, 
многодетные семьи, женщины, воспитывающие 
маленьких детей,  люди,  спасавшие нас от чер- 
нобыльской трагедии.   Но  есть  категория  на- 
ших граждан,  которые имеют льготы и пенсии, 
полученные, по мнению большинства населения, 
не  совсем заслуженно.   Например,  милицейские 
работники,  госслужащие.   В  45  лет  здоровые  
мужики уже пенсионеры,  и  государство, вернее 
мы с вами, должны их содержать.  Вообще, госу- 
дарство  должно  создать условия,  чтобы люди 
при  желании могли свободно работать  и  хоро-
шо  зарабатывать. 
-  А как быть с пенсионной системой? 
-  Мы  не  имеем права хоть  в  чём-то ущемить 
или   обидеть  старшее  поколение.    Эти  люди 
свой долг перед Родиной уже выполнили,  а госу-
дарство  обязано выполнять свои обязательст-
ва  перед ними.   Конечно, модернизировать пен- 
сионное законодательство нужно,  но  только  в 
сторону улучшения для всех пенсионеров. 

 
     Міністэрства абароны Ра- 
  сіі   абвясціла   пра   намер  
  зняць  грыф  сакрэтнасці  з 
  архіўных дакументаў перы- 
  яду  Другой сусветнай вай- 

ны.   Многія даследчыкі ваеннага часу лічаць, што 
доступ да дакументаў можа змяніць уяўленне пра 
маштабы трагедыі.  
     Калі пасля заканчэння вайны з падачы Сталіна 
гаворка  ішла  пра  10 мільёнаў загінулых савецкіх 
грамадзянаў,  то ў час перабудовы ўжо называла-
ся лічба ў 27 мільёнаў.   Цяпер  гісторыкі падаюць 
іншыя звесткі  -  40 мільёнаў. 
     Пэўныя карэктывы робяцца  і  адносна Белару- 
сі.  За  савецкім часам казалі пра кожнага чацвер- 
тага  беларуса,  якога  забрала  вайна,  цяпер  ка- 
жуць  пра  кожнага  трэцяга.   Напярэдадні  вайны 
колькасць   насельніцтва   Беларусі  складала  9,2 
мільёна чалавек.   Паводле звестак на канец 1944 
года  -  6,3 мільёна.  

 ні круці, а газеты заўсёды былі і будуць прапагандзістамі і агітатарамі.  А тут без ло-
зунгаў ніяк не абысціся.  Раней  паўсюдна  пісалі  над  лагатыпамі  “Пралетарыі усіх 

краін, яднайцеся!”,  а  зараз пішуць рознае, але  ў  асноўным нешта вельмі узнёслае, ёмкае  
і  злабадзённае. Вось, напрыклад, газета Савета Міністраў “Рэспубліка” сцвярджае: 

 
 

 

І наўрад ці хто скажа, што гэтыя 
палымяныя словы Кастуся Калі-
ноўскага не павінны адпавядаць нашаму  часу  і  нашым рэаліям. Але далей за ўсіх пайшла 
“Народная газета”, непахісна трымаючыся з моманту свайго заснавання за неўміручае:  

 
 

  

І  калі словы гэтыя,  жывучы сярод нас,  пачынаюць сваю экспансію нават  у  бок расейскай 
мовы,  гэта ўжо выключна хвалюючы момант.  Вось як  гэта прагучала з першай паласы ма- 
гілёўскай абласной сельскагаспадарчай газеты “Зямля і людзі”: 
Шчыра кажучы,  я ўпер- 
шыню   сустракаюся  з 
такім перакладам. І  ра- 
дуе  тое,  што  пачаліся 
нейкія   зрухі   на  газет- 
ным фронце, што “дзяр- 
жаўныя”  рэдактары  не 
баяцца  цытаваць  “кра- 
мольны”   бел-чырвона- 
белы  лозунг.   Дарэчы, 
трэба  адзначыць,  што 
словы   К. Каліноўскага 
аднойчы  раптам  зніклі 
з   “шапкі”    “Рэспублікі” 
(“Усё,  адгаварыўся Ка- 
стусь! “ -   падумалася 
мне), а праз каторы час 
так жа раптоўна зноўку 
з’явіліся на старым мес-
цы (“Ты глянь, што дзеецца!”). Гэта ж не проста так робіцца. Мне тут бачыцца сістэма ней- 
кіх пэўных сігналаў, з дапамогай якіх афіцыйныя газеты, абцяжараныя існуючымі абставіна- 
мі, “семафораць”  - маўляў, мы  с в а е,  але ж вось якое гадства атрымліваецца. Трэба гэта 
зразумець. І нават сказаць “дзякуй” гэтым людзям за тое, што, негледзячы ні на што, кроплі 
рабства паціху выціскаюцца, а рэхам магутна вяртаецца: “Жыве!”                                


